
бастап шығады

Аялаймын сені, Қызылорда!

Бұл Жолдауда айтылған

Қазір қара шаңырақтан кие кетіп барады деп күрсінетін 
қариялар көбейді. Неге олай? Заман орнында, адам 
орнында, ал қоғам өзгерді. Оған шүбә жоқ. Үлкендердің 
қарашаңырақты аңсайтын жөні бар. Бағзыдан келе жатқан 
осы бір қазақ халқында ғана бар қасиеттің қадірі қаша 
бастады ма деп қорқамын. Үйіңде қарияң болса, сол үйде 
береке болатын. Үйдің есігі өмірі құлыптанбайтын. Шәй 
қайнап, дастархан жайылып, үйден қонақ арылмайтын. 
Қарттарға сәлем беруге алыстан келген ағайын түгіл 
көрші-көлем бас сұғып тұратын. Адамдардың жүрегінде 
бір-біріне деген сағыныш сезімі болып, сәл көрмесе бір-
бірін іздеп отыратын. Қарашаңырақ – ұрпақтар өрбіген 
қуатты ұя. Кең мағынада бүкіл ұлт тұтас ірге жайған жер 
де қарашаңыраққа жатады ғой. Сондықтан қазақ баласы 
атасы көтерген қарашаңырақты аялай қастерлеп, оның 
қасиетін өзінің ар-намысындай сезінетін.

Мемлекет басшысының қолдауымен 
өткен жылы Қызылорда облысында 
6 ауылға «көгілдір отын» жеткізіліп, 

халықты газдандыру деңгейі 70 пайыз 
болғаны баршаға мәлім.

Бұл игі іс биыл да жалғасын таппақшы. 
Нақтырақ айтқанда, 12 ауыл газға қосылады. Сонда 
халықты табиғи отынмен қамту деңгейі 75 пайызға 
жетеді дейді мамандар. Нәтижесінде 40 мыңға 
жуық тұрғын табиғи газдың игілігін көреді.

Облыс әкімдігінің баспасөз қызметі таратқан 
ақпаратқа сүйенсек, 2024-2026 жылға арналған 
республикалық бюджетті қалыптастыру кезінде 18 
газдандыру жобасын қаржыландыруға 10,2 млрд 
теңгенің бюджеттік өтінімі ұсынылды. Мұнан 
бөлек, 2024 жылға тағы 2 жобаны қаржыландыруға 
0,9 млрд теңгеге бюджеттік өтінім әзірленді. 
Барлығы 20 жоба дайындалып, 11,1 млрд теңгенің 
бюджеттік өтінімі тиісті министрлікке жолданды.

«Ақмешіт-ақпарат»

Осыдан бірнеше ай бұрын елге белгілі ақын, 
мемлекеттік сыйлықтың лауреаты Несіпбек Айтұлы 
«Астана – резеңке емес созыла беретін. Сондықтан 
келушілердің санын шектеу керек», деп ұсыныс 
айтқан көрінеді. Біз ел ағасы  бұл сөзін бас қалаға 
жанашырлықтан айтты деп түсіндік. Өйткені жыл 
сайын үлкен бір ауданның халқымен пара-пар 
тұрғындарды қабылдау үшін қанша жерден Астана 
болса да әлеует керек. Бірақ ол Астана ғой. Бас 
қаланың әлеуеті болмаса, басқа қалаларда не қауқар? 
Журналист Бақытбек Қадырдың республикалық 
«Егемен Қазақстан» газетіне жарияланған «Астана: 
көші-қонды реттеген жөн бе?» деген мақаласына осы 
жай арқау болыпты. Бір кездері бас қалада тұрған, 
оқыған, еңбек еткен жан ретінде біз де көтерілген 
мәселеге үн қосқанды жөн санадық.

Облыстағы 230 ауылдың 198-і немесе 
тұрғындардың 98,1 пайызы орталық
тандырылған ауыз су жүйесіне қосылған. 
Қалған 32 ауылда 8 мыңнан астам адам, 
яғни ауыл халқының 2 пайызы қоныстанған. 

Президент тапсырмасына сәйкес ай
мақта бірқатар жоба қолға алынған. 

Нақтырақ айтсақ, Экология және табиғи 
ресурстар министрлігі арқылы 3 елді 

мекенге (Арал ауданындағы Ақбасты, Абай, 
Тоқабай), Индустрия және инфрақұрылымдық 

даму министрлігі арқылы 5 елді мекенге (Арал 
ауданындағы  Көктем, Ерімбетжаға, Қазалы ауданындағы  

Шәкен, Шиелі ауданындағы Қызылқайың, Қосүйенкі) су 
желісі тартылады. Жергілікті бюджеттен 24 елді мекенге 
(Арал ауданындағы Жіңішкеқұм, Мойнақ, Құланды, Тастүбек, 
Күршек, Сазды, Қазалы ауданындағы Қожақазған, Мәдениет, 
Тапа, Ажар, Бірлік, 101 разъезд, 102 разъезд, Сарбұлақ, Жұбан, 
Шилі, Шөлқұм, Қармақшы ауданындағы Ордазы, Сарытоғай, 
Кекірелі, Шобанқазған, Шиелі ауданындағы Лесхоз, Жуантөбе, 
Ақтам) су тұщытқыш қондырғылар орнату жоспарлануда.

Айта кетейік, биыл сумен қамту және суды бұру саласындағы 
23 жобаға 7,2 млрд теңге қаржы бөлінді. Нәтижесінде 83,7 
шақырым ауыз су, 6,9 шақырым кәріз жүйесі мен 12 дана КНС 
жаңғыртылып, 7 ұңғыма пайдалануға беріледі.

«Ақмешіт-ақпарат»

«Қарызсыз қоғам»: 
Өз қаражатымызды тиімді пайдаланып жүрміз бе?

«Қарыз күліп кіріп, жылап шығады» деген бар. Бірақ 
қазіргідей борышқа белшеден батып, оның тек пайызын 
ғана төлей алатын деңгейге түсіп, сыпайы тоналған 
жоқпыз. Әйелдер алтын бұйымдарын ломбардқа өткізіп, 
оның тек үстемесін төлейтіндей жағдайға жетпедік. 
Кеңес дәуірінде банктен несие алып ешкім той істемеді. 
Қазіргідей көлдей дастархан жаймады. Жастар отыратын 
орынды безендіріп, қыруар пайда тапқан мейрамхана 
ол кезде болмады.  Өзіміз сол заманда отау құрғанда 
бізден бұрын үйленген құрбымыздың той көйлегін, 
желегін киіп шықтық.  Жаңа түскен отауымызға салмақ 
салмай, көлік жалдап  қаржыны шашпай, мамыражай 
өмір сүрдік.  Біреудің қарыз алып, қиналып жүргенін 
естімедік. Ол кезде ажырасу да аз еді.  Бүгінде орасан 
қаржыны оңды-солды шашу  тойдан кейін отбасын 
құрған жастарға зиянын тигізіп жатқаны рас. Соның 
кесірінен отбасы ойран болып, шаңырақ шайқалып 
жатыр. Банктерден кезінде тойға деп алған қарыз кейін 
опа бермей, тығырыққа тірейтіні өтірік емес. Заманына 
қарай адамы дейді ғой. Бұл да заманның лебі болар.  
«Кедей байға жетем...» дегеннің кері ме әлі жетпейтін 
шоқпарды беліне байлап тұңғиыққа батып, сабыры 
таусылып жүргендер қатары көбейіп барады. Бірақ 
бір күнгі қызықтың пәлен жыл зардабы барын кейде 
ойламай іші-сырты көз арбаған қымбат мейрамханаға 
маңдай тіреп, тапқан- таянғанымызды  тойға шашамыз. 
Маңдай термен тапқан-таянған болса жақсы ғой, 
артында сұрауы бар қарызға той жасау  тәуекелге бел 
байлайтын қадам емес.   Бір сәттік қуаныш үшін сан 
жыл қиналып, пайызы жоғары несиеге ұрынып, өзін-өзі 
өлтіріп жатқан замандастарымыз аз емес.  3 бетте

Елорда – қазақтың бас қаласы. Арман 
қуған әрбір жас Астанаға қарай мойын 

бұрары анық. Ондағы мақсаты елдің бас 
қаласында тұрсам, оқысам, еңбек етсем, 

өссем, өнсем екені тағы белгілі. Қазір сол 
бас қаланың халқы көбейіп келеді. Ресми 
деректерде миллионнан аса тұрғыны бар 

елордаға жыл сайын аймақтардан 60 мың 
адам көшіп барады екен. Тіпті бүгінде 

Астанаға өңірлерден келушілерді шектеу 
туралы бастама да көтеріліп жатыр.

АСТАНАҒА 
КӨШУ АРМАН 

БОЛЫП 
ЖҮРМЕСІН...

Мемлекет тірегі отбасы десек, әрбір 
отбасының бақытты, бақуатты өмір сүруі 
еліміздің әлеуетін арттырып, мықтылығын 
көрсетеді. «Мерейлі отбасы» байқауы еліміздегі 
отбасы құндылығын насихаттауға бағытталған. 
Ата-анасын ардақтап, қариясын құрметтей 
білетін, Отанның отбасынан басталатынын 
ұғына білген жұртымыз үшін байқаудың орны 
ерекше. Жыл сайын «Мерейлі отбасы» ұлттық 

байқауына қатысушы отбасылардың саны артып 
келеді. Өңірде «Мерейлі отбасы – 2023» ұлттық 
байқауына қатысуға 304 отбасы өтінім берген. 
Аудан, қала бойынша өткізілетін іріктеу кезеңінен 
16 отбасы облыстық кезеңге жолдама алды. Осы 
отбасылардың арасынан байқау талабына сай 
келетін, қазылар алқасы үздік деп таныған әулетке 
ғана республикалық кезеңге жолдама беріледі.  

4 бетте

12 ауылға газ беріледі
отбасы күніне орай

Балаң жақсы 
болса ... 

Сыр мерейін асырған 
Смағұловтар әулеті

Биыл оныншы мәрте өткізілген «Мерейлі отбасы» ұлттық байқауы мәресіне 
жетті. Елімізде қыркүйектің екіншісі жексенбісі – «Отбасы күні» мерекесі. Мереке 
қарсаңында елордада байқау жеңімпаздарын марапаттау шарасы өтті. 

2 бетте

4 бетте

Ағзаға таза су да пайдалы

Қазақстан Президенті  2021 жылғы Жолдауында Үкіметке алдағы бес жылда халықты 100 пайыз таза ауыз 
сумен қамтамасыз етуді тапсырған болатын. Қызылордада халықты таза ауыз сумен қамту бағытында 

нендей жұмыстар атқарылды? Сұрақтың жауабын білу үшін облыс әкімдігінің баспасөз қызметі таратқан 
деректерді сөйлетейік.  

Қазақ тұтынатын тағамның бірі әрі бірегейі – ет. 
Соңғы кезде еттің де бағасы өсті. Арзандап жатқанын 
көрмедік. Бәрін де әрине, базар айтады. Сол оймен 
КБИ шағын ауданындағы мал базарына бас сұқтық. 
Бағымызға орай, бұрын түн қатып жұмыс істейтін 
мал базары күндізге ауысыпты. Сауда қызып жатыр. 
Төрт-түліктің ішінде түйеден басқасының бәрі бар. 
Бағалары да сан алуан. Байқағанымыз, мұнда сатып 
алушыдан саудагер көп. Ат терлетіп келгендердің 
әрісі – Аралдан, берісі – Жаңақорғаннан келген. 
Қалғаны қалаға жақын жатқан аудандардан жетіпті. 
Олардан әуелгі сұрағанымыз – мал бағасы.

Ет арзандасын десек...
толғандырған тақырып

3 бетте

Ақмешіт апталығы

#КүшімізБірлікте

Бұл мәселе қалалық мәслихаттың әлеуметтік сала 
және қоғамдық қауіпсіздік мәселелері жөніндегі 
тұрақты комиссиясының отырысында қаралды. Жиын
да көтерілген мәселелерді толық бағдарлау үшін алды
мен халық қалаулылары қалалық төтенше жағдайлар 
басқармасына қарасты №1 мамандандырылған өрт 
сөндіру бөлімінің алаңында болып, өрт сөндіру қыз
метінің, жедел құтқару жасағының материалдық жағ
дайымен танысты. Мұнан соң депутаттар мәслихат 
ғимаратында сала мамандарымен бірге қала аумағында 
төтенше жағдайлардың алдын алу бағытында атқарылған 
жұмыстар мен өзекті мәселелерді талқылады. 

Жиын барысында қалалық төтенше жағдайлар бас
қармасының бастығы Жасұлан Түйменов жұмыс барысы 
туралы хабарлама жасады. 

Басқарма басшысының айтуынша, биылғы 8 айда 
Қызылорда қаласы аумағында әртүрлі сипаттағы 138 өрт 
оқиғасы тіркелген.  Оның 66-сы тұрғын үй секторында, 
46-сы автокөлікте, 12-сі мекемелерде, 4-уі дала және 
орман өрті, 10-ы басқа да өрттер. Нәтижесінде 2 
тұрғын жарақат алған. Абайсыздықтан қанша тұрғын 
үй мен мекеме тілсіз жаудан зиян шеккен. Бұл мәселе 
төтеншеліктерді алаңдатып отыр. Сол себепті олар үшін 
қысылтаяң кезде қажетті құрал жабдықпен қамтылу 
маңызды екенін айтады. Осы мәселеге байланысты  сала 

мамандары тексеру жасаған. Нәтижесінде қалада 283 өрт 
сөндіру гидранты жарамсыз екендігі анықталған. Тілсіз 
жаудың бірі суға кету болса,  қаладағы су айдындарында 
жыл басынан 4 адамның түрлі себеппен суға кету 
жағдайы тіркеліп, 1 жасөспірім  қаза болған. Бұл өкінішті 
жағдайдың басты себебі – тұрғындардың қауіпсіздік 
ережесін сақтамауынан. Яғни ішкілік ішу, рұқсат 
етілмеген жерге суға түсуінен орын алуда. 

Апат айтып келмейді. Сондықтан қандай қауіп-қатерге 
де сақадай сай болу үшін  ірі көлемді төтенше жағдай 
орын алған кезде қала тұрғындарына дабыл беретін 
орталықтандырылған құлақтандыру жүйесін көбейту, 
коммуналдық меншіктегі қалалық жағажай ашу, өрт 
гидранттарының қалыпты жұмыс жасауын ұйымдастыру 
керегі айтылды. Сонымен қатар мамандандырылған өрт 
сөндіру бөлімдерінің, жедел құтқару жасағының мате
риалдық-техникалық базасын нығайту, жеке тұрғын 
үйлердің жылыту пешін пайдалану кезінде өрт қауіпсіздігін 
сақтауда автономды көміртегі тотығы датчигі құрылғысын 
орнатудың тиімділігі туралы халыққа түсіндірме шарасын 
жүргізу және басқа да мәселелер күн тәртібіне қойылды. 

Талқылау отырысы барысында көтерілген ұсыныстар 
мен пікірлер қалалық мәслихаттың кезекті сессиясында 
қаралатын болады.

Г.АСҚАРҚЫЗЫ

Облыс әкімі Нұрлыбек Нәлібаев алдағы жылу беру 
маусымы мен егін-терім науқанына байланысты мәжіліс 
өткізді. 

Жиында облыстық басқарма басшылары мен қала, аудан әкімдері жылу 
беру маусымына дайындық, әлеуметтік нысандардың құрылысы және күзгі 
егін жинау жұмыстары туралы баяндады. 

Күз келісімен ерте көктемде басталған еңбектің жемісін теру науқаны 
қызады. Қазіргі таңда егіс алқаптарындағы егінді ысырапсыз жинау міндеті 
тұр.  Бұл жұмыс уақытылы жүзеге асуы тиіс. Тиісті сала басшысына облыс 
әкімі мұны нықтап тапсырды. 

Сондай-ақ әлеуметтік 
нысандардың қысқы жылу 
беру маусымына сақадай 
сай болуы, қажетті отын 
қорын қамтамасыз етуді 
қадағалауды облыстық 
энергетика және тұрғын үй 
коммуналдық шаруашы
лығы басқармасының бас
шысына тапсырды. Қыс 
маусымында жылу құбыр
ларында ақау болдырмай, 
халыққа қажетті қатты отынды мезгілінде жеткізуді міндеттеді. Сонымен 
бірге қала мен елді мекендерді абаттандыру, көркейту мен санитарлық 
тазалықты қадағалау сынды жұмыстар жайы да талқыланды. 

Мәжілісте аймақ басшысы өңірде салынып жатқан әлеуметтік 
нысандар мен жол құрылысына ерекше мән беріп, жұмыс сапасы мен 
мерзімін қатаң сақтау керек екенін де ескертті. Биыл қалада бірқатар 
әлеуметтік нысандардың іргесі қаланды. Әсіресе «Неке сарайы», «Анаға 
тағзым» орталығы, көпқабатты үйлердің қасбетінің, аулалардағы 
жаңғыртулар, көшелердің кеңеюі қызылордалықтардың көңіл-күйіне оң 
әсер етуде.  

Қазіргі таңда Қызылорда облысының 85 жылдығы мен қала күніне 
орай тарту етілетін нысандар құрылысы да аяқталып қалды. Бұл ретте 
облыс әкімі жұмыс қарқынын бәсеңдетпей жоспарланған межеге жету 
үшін барлығы жіті қадағалауда болуы керектігін баса айтты.  Ал мәжілісте 
міндеттелген тапсырмалардың орныдалуын облыс әкімінің орынбасарлары 
қадағалайтын болады. 

А.ӘЛІМ

Келешек ұрпақ қамы үшін 
жасалған игі істің бірі – балалар 
жылындағы «Ұлттық қор –
балаларға» бағдарламасы. Бұл 
өскелең ұрпақтың болашағы 
жарқын болып, білім алып, бас
паналы болуы үшін жасалуда. 
Мемлекет басшысы бұрынғы 
Жолдауында «Ұлттық қор – бала
ларға» атты бағдарламасының 
қалай жүзеге асатынын  баяндаған.

– Біз Ата заңымызда жер 
мен табиғи ресурстар халықтың 
меншігі деген басты қағидатты 
бекіттік. Бұл – құр сөз емес. Бұл – 

барлық реформаның арқауы. Әрбір 
отбасы еліміз пайдаланып жатқан 
ұлттық байлықтың игілігін көруі 
керек. Сондықтан мен жариялаған 
Балалар жылының аясында «Ұлт
тық қор – балаларға» атты мүлде 
жаңа бағдарламаны жүзеге асыру 
өте маңызды деп санаймын. 
Ұлттық қордың жыл сайынғы 
инвестициялық табысының 50 
пайызын балалардың арнаулы 
жинақтаушы есепшотына аударуды 
ұсынамын. Қаржы әр бала 18 жас
қа толғанға дейін аударылып тұра
ды, оны мерзімінен бұрын есеп
шоттан шығарып алуға болмайды. 
Жинақталған қаржы балалар 

кәмелет жасына толғаннан кейін 
олардың баспана немесе білім 
алуына жұмсалады. Бұл қаражат 
өскелең ұрпақтың үлкен өмірге 
қадам басуына мүмкіндік береді. 
Қор шын мәнінде, ұлттық мәртебеге 
ие болып, халқымыздың игілігіне 
қызмет етеді. Бастаманы мұқият 
әзірлеу қажеттігін ескере отырып, 
жобаны 2024 жылғы 1 қаңтардан 
бастап іске қосуды тапсырамын, – 
деді Президент.

Мемлекет басшысының бұл 
сөзі халықтың көңілінен шықты. 
Бүгінгі күні «бұл бағдарлама 

қалай іске қосылады? Әр балаға 
қанша қаражат түседі?» деген 
сұрақтар көпшілікті толғандыруда. 
Бұл жөнінде Президенттің бұ
рынғы баспасөз хатшысы Руслан 
Желдібай Facebook-тегі парақ
шасына шамамен қанша қара
жаттың жиналатыны жөнінде жазба 
қалдырған.

– Президенттің бастамасымен 
Балаларға арналған «Ұлттық қор – 
балаларға» атты жаңа бағдарлама 
іске қосылады. Үкімет пен Ұлттық 
банктің есебі бойынша елімізде 
жыл сайын 400 мың сәби дүниеге 
келеді. Әр бала 18 жасқа толғанша 
олардың есепшотында кемі 3 мың 

АҚШ долларына тең қаражат 
жиналады – деді Руслан Желдібай.

Есепшотқа аударылатын қаржы 
ұлттық  қордың кірісіне байланысты 
өзгеруі мүмкін екенін жеткізді.

Егер  бағдарламаға 17 жастан 
бастап қосылған болса, онда бала
ның есеп шотына бір жыл ішінде 
шамамен 100-150 доллар түседі.

Айта кетейік есепшотқа ауда
рылатын қаржы доллармен есеп
теледі және 18 жасқа толғанда да 
бұл қаражат доллармен беріледі. 
Сондай-ақ Ұлттық қордың қара
жатына салық салынбайды.

Аталған қор бойынша Ұлт
тық экономика министрі Әлібек 
Қуантыров Tengrinews.kz-ке  сұх
бат берген. Онда  2022 жылдың 
қорытындысы бойынша Қазақстан
ның Ұлттық қоры теріс табыс 
көрсеткенін айтып, балаларға 
берілетін соманың негізгі пара
метрі үшін бірнеше жылдағы 
инвестициялық табыс алынатынын 
айтқан.

Яғни әлемдік қор және 
Қазақстанның Ұлттық қоры  үшін 
2022 жыл табысты жыл болмағанын 
жеткізді. Осыған сәйкес сарап
шылармен Ұлттық банк пікірталас 
кезінде бірнеше жылдағы орташа 

инвестициялық табысты алу 
бойынша қорытындыға келген. 
Сондықтан бірқалыпта және өсім 
тұрақты болу үшін ұлттық балалар 
қорын 18 жыл деп  қорытынды 
жасаған. 

– Егер орташа жылдық кірісті 
алсақ, ол әрқашан оң болады. Жыл 
бойынша бір жерде 7 пайызға, бір 
жерде одан да жоғары, бір жерде 
теріс болады. Бірақ көбінесе – оң 
нәтиже. Сондықтан, лайықты және 
тұрақты табыс болады деп күтеміз. 
Жыл сайын балалардың шотына 
есептелген 50 пайыз оң кірістілік 
қамтамасыз етіледі, – деді Ұлттық 
экономика министрі	

Сонымен қатар ұлттық қорға 
арнайы есепшотты ата-ана өздігі
нен ашпайды. Ол еліміздегі  
базада тіркелген әр балаға шот 
автоматты түрде ашылып, кәмелет 
жасына толғанға дейін қаржы 
түсіп отырады. Егер қорға түскен 
қаражатты 18 жасқа толғаннан кейін 
де алмаса, онда ол қорда 10 жыл 
сақталады. Сол он жылдың ішінде 
де қаражатқа  сұраныс болмаса, 
бірыңғай жинақтаушы зейнетақы 
қорына аудару қарастырылған. 
Ал бала қайтыс болған жағдайда 
есепшоттағы қаражат туған бауыр
ларына үлестіріледі немесе ата-
анасына беріледі.

Одан бөлек қордағы есепшот
ты қадағалау үшін арнайы  веб-
сайт немесе құрылғылар арқылы 
көру қарастырылуда. Ол жерде 
бала қанша қаражаттың түскенін 
көре алады. Алайда оны пайдалана 
алмайды. Бұл қаражатты тек кә
мелеттік жасқа толған соң бала 
оқуға немесе жылжымайтын мүлік 
сатып алуға пайдалана алады. 
Осы тұста бір ескеретін жайт, 
жылжымайтын мүлікті Қазақстан  
аумағынан ғана ала алады. Ал 
университетті шетелде оқитын 
болса, онда қаражаттағы сомманы 
игілігіне қолдана алады. Заң 
бойынша емге жұмсау мүкіндігі де 
қарастырылған.

Айта кетейік, ұлттық қор бала
ларға жобасы 2024 жылдың 1 қаң
тарынан бастап іске қосылады.

Нәзира МҰҚАТАЕВА

президент пәрмені

Ұлттық қордан балаларға 
қанша қаржы бөлінеді?

Мәслихат тынысы

Қалалық мәслихаттың 
кезекті сессиясында 

«Қызылорда қалалық 
төтенше жағдайлар 

басқармасының қала 
аумағында төтенше 

жағдайлардың алдын 
алу бағытында атқарған 

жұмыстары туралы» 
мәселесі қаралмақ. 

Жалпы он жыл көлемінде ұйым
дастырылған байқауға осы аралықта 20 
мыңнан астам отбасы қатысқан екен. 
Оның 63 процентін ауыл тұрғындары 
құрайды. Ал биылғы байқауда еліміз 
бойынша 3 мыңнан астам отбасы бақ 
сынаған. Нәтижесінде әр өңірден үздік 
шыққан 20 отбасы республикалық 
кезеңге өткен. 

Астана төрінде өткен «Мерейлі 
отбасы – 2023» ұлттық байқауына 
Мәдениет және ақпарат министрі 
Аида Балаева қатысып, байқау 
қатысушыларына Мемлекет басшы
сы Қасым-Жомарт Тоқаевтың құт
тықтауын жеткізді. 

«Мерейлі отбасы – 2023» ұлттық 
байқауында Сыр елінің атынан 
қазалылық Смағұловтар отбасы қа
тысып, аймақ намысын қорғады. 
Ғасыр жасаған Қабақ қария 10 бала 
тәрбиелеп, одан 22 немере, 32 шөбере, 
2 шөпшек сүйген. Ұлы Отан соғысы 
ардагерінің өнегелі өмірі көпке 
үлгі боларлықтай. Өзінен тараған 
балалары қоғамның әр саласында 
абыройлы еңбек етіп келеді. Отбасы 
берекесін бірінші орынға қоятын 
Смағұловтар әулеті республикалық 
кезеңде үздік танылып, «Мерейлі 
отбасы – 2023» ұлттық байқауының 
лауреаты атанды. 

– Адам баласы отбасы арқылы 
өседі, өнеді. Отбасының өсіп-өнуі 
үшін ата-ананың балаға қамқорлығы, 
берген тәрбиесі маңызды. Отбасы – 

үлкен құндылық. Мұны балаларға 
кішкентай кезінен ұғындыру керек, 
– дейді байқау жеңімпазы атанған әу
леттің бәйтерегі Қабақ Смағұлов.

Сұрапыл соғыста от пен оқтың 
арасында Отанын қорғаған майдангер 
әке балаларын еңбекке баулып, 
төзімділікке шыңдап, отбасы ұғы
мының құндылығын ұқтыра білді. 
Балалары ата-ана үмітін ақтап, өз
дері де өнегелі отбасыға айналған. 
Қазалы ауданының құрметті аза
маты, майдангер Қабақ Смағұлов 
балаларының білімді болғанын, ғылым 
жолын қуғанын қалаған. Бүгінде әке 
арманы орындалып, ғылым жолында 
еңбек етіп жүрген балалары бар. 
Ал немересі мәнерлеп сырғанаудан 
Қазақстан чемпионы болса, өзге ба

лалары «Смағұл» шаруа қожалығын 
ашып, ауыл шаруашылығын өркен
детуге үлес қосуда.

– Әкеміз балаларының ғалым бол
ғанын қалады. Себебі біздің білімді 
болғанымызға, тәрбиелі болғанымыз
ға көп көңіл бөлетін. Жұмыстан тыс 
уақытта ылғи бірге сабақ оқып, есеп 
шығаратынбыз, – дейді ұлы Кемал 
Смағұлов. 

Балаларын адамгершілікке бау
лып, оларға отбасы құндылығын 
жастайынан сіңіріп, ұрпақ тәрбие
сінде ұлағатты ұлықтап, мейірім 
мен махаббатты, парасатталықты 
сезіндіре білген әулет осылайша 
тамырын тереңге жайып, бедел 
биігінен көрініп жүр. 

А.ӘЛІМ

Сыр мерейін асырған 
Смағұловтар әулеті

Басы 1-бетте

Апат айтып келмейді 

Ақмешіт апталығы

Статистикалық мәліметке сүйенсек, 
елімізде бүгінде 8 миллионнан астам 
экономикалық белсенді, яғни жұмыс
қа жарамды адам бар. Олардың 6 мил
лионнан астамы борышкер екен. Қазіргі 
кезде қарызы жоқ отбасы кемде-кем. 
Қарыз халықтың ұлттық идеясына 
айналғандай.  Сондай-ақ қаржы, бизнес 
саласындағы мамандардың айтуынша,  
қарыз алу бүгінгі өмірдің ажырамас 
заңдылығы. Досыңнан, танысыңнан, 
туысыңнан немесе банктен қарыз 
алу көпшілігімізде кездеседі. Бүгінгі 
адамдардың тыныс-тіршілігі де, эко
номика да осыған бейімделген. Яғни 
қазіргі адамдардың бір бөлігі «қарызға 
өмір сүріп жатыр». Тіпті дүкендерден 
тамақтарын да Каспии банктен несиеге 
алып жатқандар қатары көбейіп келе
ді. Онсыз болмайтын да сияқты. Жұрт 
қатарлы өмір сүру, баспана салу, 
балаларыңды аяқтандыру, оқыту молы
рақ қаржыны қажет етеді. Көпшілігіміз 
солай етіп те жатырмыз. Психологтар 
несиеге құштарлық – ауру десе, эко
номистер банк халықтың қаржылық 
сауаттылығының төмендігін пайдаланып 
пайдаға батып отыр  дегенді алға тартады.  
Бұл да шындыққа жанасады. Банктер тек 
өзінің пайдасын ғана ойлайды. Маңдай 
терің малшынып жүріп тапқан ақшаны 
басын бұзбай несиеге төлейсің. Несиені 
несібе деп ойлап,  замандастарымыздың 
көпшілігі қиындықпен бетпе-бет келіп 
жүр. «Халықтың қасіретіне айналған 
қарыздан құтылудың жолы қандай? 
«Қарызсыз қоғам»  болу үшін қандай 
әрекет керек? Мойнымызға түскен қыл 
бұраудай қарызды қашанғы арқалап 
жүре береміз?» деген сауалдар қалың 
бұқараны алаңдатып отырғаны мәлім. 

Рауан Аманова, қала тұрғыны:  
«Қарыздың қайтарымын дәл сол уақытта 
ойлай қоймаймыз. Адамдардың бір бөлігі 
бүгінде сәл ақша қажет болса, өзінде 
жетпесе банкке жүгіретінді шығарды. 
Соңғы кездері қымбаттау киімнен және 
тұрмыстық заттардан бастап бәрін де 
несиеге алушылар саны көбейіп барады. 
Сауда үйлері мен банктер де бірігіп 
осындай жарнаманы көбейтіп, елді өзіне 
тартып жатыр.Солардың арзан сөзіне 
сеніп ақшаны немесе тауарды тегін 
беріп жатқандай ұмтыламыз. Бұл әрине, 
дұрыс емес», – дейді ол.

Көпбалалы ана, қала тұрғыны 
Анар Уақбаева: 

«Қаржылық жағдайымды  жақсартам 
деп қарыз алуға болмайды. Адам өзіне 
сенбеген соң осындай қауіпті қадамға 
барады. Құр үміттенудің қажеті жоқ. 

Көпбалалы анамын. Бірақ қарыз алғанды 
қаламаймын. Бүгін қарыз алсам, оны 
бір амалын тауып қайтарармын» деген 
алдамшы сенімге бой алдыруға бол
майды. Бір қарызданып, оны өтеген 
адамның бойы қарыз алуға дағды
ланып кетеді. Үнемі қол жайып қарыз 
сұраған адамның өмірі өмір емес, ылғи 
кінәлі адамдай шегіншектеп жүре
ді. Біреудің ақшасына сеніп өмір сүр
генше, қанағатпен өмір сүргенге не 
жетсін. Біреуге кіріптар болып, бере
шекті  уайымдап жаныңды  жегідей 
жеп еркіндігіңді шектейсің. Қарыз алу 
арқылы біз өзімізді өзіміз уайымға 
саламыз. Отбасының да берекесі кетеді. 
Әсіресе тойға деп шашылып несие 
алмаған дұрыс. Мейрамханада той жасау 
деген меніңше дарақылық. Мына баға 
асқақтап тұрғанда бір жалақыға қарап 
отырған қарапайым халық үшін бұл  
ауырлық етеді» дейді көпбалалы ана.  

Гүлнар Баймаханова, қалалық 
экономика және қаржы бөлімінің 
басшысы:

«Қазіргі таңда кез келген ересек 
адамға қаржы саласында сауатты болу 
өте маңызды. Халықтың қаржылық 
сауаттылығы мәселесі соңғы жылдары 
әлемнің көптеген елдерінде, соның 
ішінде Қазақстанда да өзекті бола 
бастады. Халықаралық зерттеу көптеген 
дамыған және дамушы елдердегі 
халықтың қаржылық сауаттылық деңгейі 
қаржы нарығына сәйкес келмейтінін 
көрсетті. Қаржылық білімнің жеткі
ліксіздігінен көптеген адамдар дәстүрлі, 
сондай-ақ ақпараттық және цифрлық 
технологияның арқасында пайда 
болған қаржы нарығының өнімі мен 
қызметін тиімді пайдалана алмайды. 
Олар қаржылық шешім қабылдауға, өз 
бюджетін жоспарлауға, ұзақ мерзімді 

жинақты жүзеге асыруда қаржы 
дағдарысына ұшырайды.

Әркім өз бюджетін дұрыс жос
парлау және қаржылық алаяқтықтың 
құрығына түспеу  үшін қаржылық 
сауаттылықты игеруі керек. 2020 
жылы 2020-2024 жылдарға арналған 
қаржылық сауаттылықты арттыру 
тұжырымдамасы шеңберінде Қаржы 
нарығын реттеу және дамыту агент
тігі жүргізген әлеуметтік зерттеу 
қорытындысы бойынша қаржылық 
сауаттылық индексі 2021 жылы өткен 
жылмен салыстырғанда 0,45 тармаққа 
ұлғайып, 39,52%-ды құрады. 

Бұл көрсеткіш қаржылық білім мен 
қаржылық қызметті пайдалану деңгейін, 
өз қаражатын басқара білуін және 
тұтынушының қаржы жүйесі туралы 
хабардар болуын бағалайды. Қаржылық 
сауаттылық – бұл адамның әл-ауқатын 
жақсартуға және өмір сүру сапасын 
түзеуге  әкелетін қаржылық  білімнің, 
дағдының және көзқарастың жиынтығы.

Қаржылық сауаттылық негізін мең
геру алға нақты мақсат қоюға және оған 
қол жеткізуге мүмкіндік береді. Тапқан 
ақшаңызды сақтау үшін өз біліміңізді 
үнемі жаңартып отыруыңыз керек. 
Табысты арттыру үшін үнемі табыс 
табудың жаңа құралын енгізу қажет.

Осылайша, халықтың қаржылық 
сауатының жоғарылығы азаматтардың 
өмір деңгейінің жақсаруына,  ел экономи
касының дамуына, бәсекелестіктің 
артуына, қаржылық тұрақтылықтың 
нығаюына және халықтың әл-ауқатының 
артуына ықпал етеді», – дейді қаланың 
бас экономисі.

Айгүл Мұсабаева, қалалық мәсли­
хат депутаты:

«AMANAT» партиясы еліміздің 
барлық өңірлерінде халықтың қаржылық 
сауатын арттыратын «Қарызсыз 
қоғам» жобасын бастады. Бұл жоба 
қазақстандықтардың қаржылық мәде
ниеті мен кредиттік тәртібін арттыру 
үшін пәрменді құрал болады деп 
күтіліп отыр. Мемлекет басшысының 
Жолдауында да жаңа экономикалық 
саясатқа қолдау көрсетіп, оның сапалы 
орындалуын қамтамасыз ету мақсатында 
«AMANAT» партиясының «Қарызсыз 
қоғам» жобасын қолдап, ерекше атап 
өтіп, оны әрі қарай толық, жүйелі, 
нәтижелі жүргізуді тапсырды.

«Қарызсыз қоғам» жобасы аясын
да қатысушылар өз қаржысын тиім
ді басқаруды әрі шығындарын оңтай
ландыруды үйренеді және қаржылық 

мәселелердің қалай туындайтынын, 
несиелік қарыздар санын азайтудың 
жолдарын, алаяқтық әрекеттерді қалай 
анықтауға болатынын үйренеді. Ал ісін 
жаңадан бастаған кәсіпкерлер компания 
бюджетін қалыптастыру тәртібі, са
лық есеп-қисабын ұсынуды және 
мемлекеттік қолдау бағдарламалары 
бойынша қаржыландыру шарты туралы 
құнды ақпарат алады. Бұл жобаны 
жүзеге асыру үшін «AMANAT» пар
тиясы жергілікті атқарушы билікпен 
бірлесіп белсенді жұмыс жасап жатыр», 
– дейді депутат.

Роза Жүнісова, қалалық экономика 
және қаржы бөлімі басшысының 
орынбасары:

«Жолдауда қаржы жүйесінде банк 
ұйымымен нақты секторға берілетін 
несиенің азайып, тұтыну несиесінің 
көбеюі, азаматтардың шектен тыс қа
рызға батуына әкеп соқтырғаны айтылды. 
Ұлттық банктің 2023 жылғы маусым 
айындағы статистикалық мәліметіне 
сәйкес, банк секторы берген несиенің 
үштен екі бөлігін тұтыну мақсатындағы 
кредиттер құрайды. Кепілсіз тұтыну 
несиесіне сұраныстың артуының  себебі 
– тауарды сатып алу үшін банктердің 
бөліп төлеу бойынша акция ұсына 
отырып, тұтынушылық несиені белсенді 
ынталандыру  нәтижесі  болып отыр.

Осы ретте халықтың қарыздық 
жүктемесін төмендету үшін Үкіметке 
«AMANAT» партиясының азаматтардың 
қаржылық сауатын арттыруға бағыт
талған «Қарызсыз қоғам» жобасын 
әрі қарай жалғастырып, кең ауқымда 
жүргізуді тапсырды.

«Қарызсыз қоғам» жобасы аясында 
оқу бағдарламасымен қатар, түрлі ныса
налы аудитория үшін әлеуметтік желі 
арқылы әрбір азаматқа өзінің кірісі мен 
шығысын жоспарлай білуі, қаржыны 
үнемдеу, белгілі бір қажеттілікке ақша 
жинау, қаржылық алаяқтарды танып 
білу және  қаржылық міндеттемені орын
дау мүмкіндігін бағалай білуді кеңінен 
насихаттау, бейне роликтер шығару, 
қаржылық сарапшының кеңесін тыңдау 
жұмысын жүргізу мүмкіндігі бар.

2022 жылы 30 желтоқсанда қабыл
данған «ҚР азаматтарының төлем 
қабілеттілігін қалпына келтіру және 
банкроттығы туралы» заңымен аза
маттар кредит пен микроқарызды төлеу 
міндеттемесін орындауда қиындыққа 
тап болған жағдайда қарызын төлеуді 
реттеуге бағытталған шаралар жүр
гізілуде.

Әлеуметтік-экономикалық саясаттың 
элементі ретінде халықтың қаржылық 
сауаттылықты меңгеруі азаматтардың 
тұрмыс деңгейін жоғарылатуға, жеке 
инвесторлар қаражатының ел эконо
микасына құйылуына, қаржылық тұрақ
тылықты нығайтуға және қоғамның 
әл-ауқатын арттыруға ықпал етеді. 
Сондықтан «қарызсыз қоғам» жобасын 
насихаттау қарапайым халыққа қар
жысын тиімді пайдаланып тұрмысын 
жөндеуге көмектеседі деген тұжырым 
бар», – дейді қаржыгер. 

Жазира Әбілдаева, банк қызмет­
кері: «Amanat» партиясы ауыл тұрғын
дарының қаржылық сауаттылығын 
арттыру мақсатында «Halyk Bankпен»  
бірлесе отырып, «Қарызсыз қоғам» жоба
сын іске қосты. Оның негізгі мақсаты – 
жеке тұлғалар арасында проблемалық 
берешегі бар адамдардың қаржылық 
сауатын арттыру. Жобаға қатысуға 
өтінім 2 мамырдан бастап қабылданып, 
жыл соңына дейін жалғасады. Оқу 
бағдарламасы несие бойынша қарыз
дары бар және борышкерлер тізіміндегі 
адамдар, дәл қазіргі уақытта несиесі бар, 
бірақ мерзімі өтіп кеткен берешектері 
жоқтар, жеңілдікпен несие алып, мем
лекеттік бағдарлама бойынша қаржы
ландырылатын, ісін жаңа бастаған 
кәсіпкерлерге арналған», – деді қаржыгер.

Шынында, «қарызсыз қоғам» жоба
сы қалың бұқараның қаржы жөнінде 
сауатын ашуға көмектеседі деп ой
лаймыз.  Бұл тұрғыда экономистер, 
қаржыгерлер өз  пікірін әлеуметтік 
желіден де, ақпарат құралдарынан да 
беріп, қоғамда орын алған  қаржылық 
қиындықтармен бірлесіп күреспек. 

Гауһар ҚОЖАХМЕТОВА

«Қарызсыз қоғам»: 
Өз қаражатымызды тиімді пайдаланып жүрміз бе?

Базар бағамы қалай?
Кіргеніміз сол екен, саудагерлер алдымыздан 

көлденеңдей берді. Мұндағы мал сатушылар 
шаруа қойға 50 мың теңге, қошқарға 120 мың 
теңге сұрайды. Марқа қозының бағасы 25 мың 
теңгеге шыққан. Ал союға жарамды деген 
ешкінің бағасы 35-40 мың теңге аралығында. 
Көргеніміздің көбі – арық. Оны қадап айтуға тура 
келіп тұр.

Соған қарамастан ірі қара малдың бағасы 
да өсе түскен. Санамалап айтсақ, бір жасар 
тайынша – 130 мың теңге,  ірі сиыр – 200-250 
мың, сауын сиыр 280-380 мың теңге арасында. 
Мұндағылар тайға 180-200 мың, тайлар құнан 
мен дөненге – 360-380 мың, құлынды биеге 
400-550 мың теңге сұрап тұр. Ал «7-8 жасар ірі 
жылқыға кемі 800 мың теңге сұраймыз» дейді 
саудагерлер.

Мал бағасының түскенін байқап тұрғанымыз 
жоқ. Өткен жылдың осы кезеңімен салыстырғанда 
айтарлықтай қымбаттаған.

Былтыр жылқының жабағысынан бастап 
бестіге шыққаны, сиырдың баспағы мен сауын
дысы, серке мен қошқардың бағасы бүгінгі 
бағадан арзанырақ болатын.

– Мұнда келгеніме бір сағат болды. Жаңа ғана 
325 мың теңгеге сауын сиыр алдым. Қымбат. 
Жілігіне енді май жүгірген тайыншаның өзі 130 
мың теңге, – дейді жасы елуді еңсерген Тасбөгет 
кентінің тұрғыны Жақсылық ағамыз.

Саудагерлермен 
тілдестік...

Саудагерлер жаппай мал сатуын қысқа 
дайындық деп түсіндірді. Иә, әне-міне дегенше, 
күз де келді. Ар жағында бірнеше айда сақыр
лаған қыста келіп жетеді. «Қыстың қамын жаз 
ойла» деуші ме еді? Олай етпеске айла қылар 
амал да жоқ. Өйткені бордақыда ұстау қай 
шаруаға да тиімсіз болып тұр. Себебі жем бағасы 
қымбаттаған. Қуаңшылық қос бүйірден қысқанда 
малын әрең аман алып қалғандар «өткен жылдан 
ұмытылмастай сабақ алдық» – деп отыр. Олардың 
айтуынша, нарықтағы жем-шөп бағасы ырыққа 
көнбей тұр.

Жем дегеннен шығады-ау, базарға кіре 
берісте жем сатқан саудагерлерді аңғарып, 
бағасын сұрадық. Мұндағылар күрмек жемнің 

қабын – 2700 теңгеден, бидайдың кебегіне – 
2200 теңгеден, бидайдың қабын – 7000 теңгеден 
саудалап тұр.

– Көріп тұрғаныңыздай мал сатушылар көп. 
Өйткені қысқа дайындалу керек. Ал мал қоңдану 
үшін қолда ұстауға тура келеді. Сондықтан 
бәрі ертерек жем-шөп алуға әрекеттеніп жатыр. 
Қазір жем қымбат. Күрмек пен күріш кебегін 
береміз, онда қандай құнар болсын?! Тартылған 
бидайдың қабы – 7-8 мың, ең арзан деген кебек 
жемнің қабы – 2-3 мың теңге. Шөптің бағасы 
былтырғыдан өсті. Жоңышқа – 1000 теңге, 
қамыстың пресі – 500 теңгеден. Шөптердің пресі 
де жыл санап қымбаттауда, – дейді қала тұрғыны 
Ернар Сейілбек. 

Иә, базардағы сатушылардың біразымен 
тілдестік. Басым бөлігі малын сатып, жем-шөбін 
алмақшы. Сырдария ауданының Амангелді 
ауылынан сауын сиырын саудалауға келген 
Теңізбай Кеңестің айтуынша, жем бағасы 
былтырғыға қарағанда қымбат. 

– Қазір бақпай мал соя алмайсың. Жерде 
баяғыдай от жоқ. Өрісте жүрсе көтерем болады. 
Сондықтан биыл қысқа дайындықты ертерек 
бастадық. Қазір мал басын көбейткен былай 
тұрсын, сақтап қалудың өзі мұң болып тұр. 
Өткен жылы тоннасы 75-80 мың теңгеден 

саудаланған кебек биыл 95 мың 
теңгеге шықты. Былтыр жемдік 
бидайдың тоннасы 85-100 мың 
теңгенің шамасында болса, қазір 120 мың теңгеге 
жетіп қалды. Баға әр жерде әртүрлі, – дейді 
шаруа.

Күздегі тіршілік қамы тағы айтайық, белгілі. 
Қысқы жем-шөбін дайындау, тағысын-тағы 
тіршілік қамы шаруаларды осында жетелеп 
келіп тұр. Есесіне, осы айда базардағы малдың 
құны шамамен 20 пайызға арзандаған. Бірақ күз 
ортасында баға қайта көтеріледі. Айтпақшы, 
арзаншылық тек арық малға қатысты. Күйлі 
түліктің теңгесі де қомақты. 

Әрине, мал бағамына ет те байланып тұр. 
Халық етті көбіне мал бордақылаушылардан 
алады. Ал соңғы уақытта Қызылорда 
базарындағы еттің бағасы өскен. Облыстық 
ауыл шаруашылығы басқармасының мәліметі 
бойынша, қазір қой еті – 2300, жылқы еті – 2200 
теңге, түйе еті – 1900, ал қара малдың еті қоңына 
қарай 1650-2000 теңге аралығында.

 Осы тұста тағы бір ой қылаң берді. Бәрімізге 
белгілі бір жайт, Қызылорданың қысы қатты 
әрі желді. Мал қорада кемі төрт ай тұрады. 
Қымбатшылық малдың өзін сақтап қалуы 

үшін шаруаның қалтасын тағы қағады. Себебі 
«қазіргі нарық күн ыз еткенде қайта шарықтап 
шыға келеді» – дейді олар. Алып-сатарлықпен 
айналысатындар малдың бағасын қалай көтерсе, 

қысылтаяң уақытта жем-шөптің де бағасын 
солай көтереді екен. Қазір төрт түлік жайылымда 
жүр. Дегенмен баяғы майса күйдегі жер жоқ.  
Сондықтан қазан мен қарашаға әупірімдеп 
жеткен мал қолға қарамаса қыстан шыға алмайды. 
Шаруаларды алаңдататыны – осы.

Басқарма сөзіне 
сүйенсек...

Алдымен бұл мәселеге жауапты ауыл 
шаруашылығы басқармасына хабарласып, мән-
жайды білмекке тырыстық. Шынында, жем-
шөп бағасы қымбаттады ма? Қыста мал азығы 
азайып, алып-сатарлар шаруалардың қалтасын 
қайта қақпай ма?

«Облыста мал шаруашылығы бойынша 
жағдай тұрақты. Баға да бақылауда. Мал азығы 
саналатын жоңышқа нарықта 650-700 теңге, бау 
пішен – 250-300 теңге, престелген бума 270-350 
теңгеден сатылуда. Ал шаруалар көп сұрайтын 
бидай кебегінің келісі – 100-110 теңге. Биыл мал 
қыстату үшін қолда бар қорларды ескере отырып, 

700 мыңға жуық мал басына 919 мың тонна ірі 
азық, 190 мың тонна жем, 152 мың тонна сабан 
және 6 мың тонна сүрлем дайындау қажет деп 
белгіленді. Бүгінде ірі азықтың 83 проценті, 
жемнің 32 проценті әзірленді» дейді облыстық 
ауыл шаруашылығы басқармасының өкілдері.

Басқарма ұсынған деректерге сүйенсек, жем-
шөп бағасы көтеріледі деп даурығудың қажеті 
жоқ. Қазірдің өзінде облыс бойынша күтімге 
алынған 46,1 мың гектар ескі жоңышқаның 3,1 
мың гектары тұқымға қалдырылып, орылуға 
тиісті 43 мың гектардың бірінші орымы аяқтал
ған. Бүгінде екінші орым басталып, жиналуға 
тиісті көлемнің 42,4 мың гектары орылып, 108,4 
мың тонна жоңышқа шөбі жиналған. Сонымен 
қатар қазіргі таңда 21,2 мың гектар жаңа 
жоңышқаның 8,4 мың гектары жиналыпты.

Жалпы мал азығына қажетті күздік бидай, 
арпа өімдері де жиналған. Енді жоспарға сәйкес, 
жоңышқа мен шабындықтардағы табиғи шөп пен 
қамыс шөбін ору арқылы қамтамасыз етілмек. 

Еске салайық, көктемгі егіс алдында көлдер 
жүйесін толтыру арқылы облыста мыңдаған 
гектар шабындық жер суландырылып, (сүрлем 
жүгері, жаңа жоңышқа, ескі жоңышқа, мал 
жемдік асқабақ) мал азықтық дақылдары егілген 
болатын. Бұл да қысқа дайындықты күшейте 
түспек. Оның үстіне өңірдегі 76 күріш өңдеу 
кәсіпорындары арқылы 100 мың тоннадан аса 
күріш қалдығы және күріш жемі өндіріліп 
жүр. Жетпеген бөлігі республиканың басқа 
аймақтарынан тасымалданады.

Қалай болғанда да жем-шөптің бағасы мал 
мен ет нарқына тікелей әсер етеді. Міндет – 
халықты алаңдатқан бағаға бақылау жасау. Жем-
шөптің де мол қорын жасақтау қажет. Әне-міне 
дегенше күз келді. Мұнан әрі қыс қамы бар.

Әр жылдың мезгіліне сай айналып соғатын 
әдеттегі тіршілік ең бастысы, қарапайым шаруа
ның өлшеулі күшіне тиіп кетпесе деген ой біз
дікі. Нарықтың мына алмағайып күйін көріп, 
мал базарының өзінен талайды көкейге түйіп 
қайттық. Қалай десек те қазақтың малсыз күні 
жоқ. Ал бұл кәсіптің өткір мәселесі ел ішінде аз 
емес екенін ұмытпаған жөн.

Көкен АҚТАН

Толғандырған тақырып

Ет арзандасын десек...

Басы 1-бетте

Басы 1-бетте

Ақмешіт апталығы

Қашанда әке-шеше отырған үй 
аяулы, ардақты, ыстық саналып, 
келіндер үлкен үйге имене басып, 
төрге озбай, босағадан сәлем 
салатын. Оны құтты орынға 
теңейтін үрдіс бар-тын. «Ордаға 
керек – отауға да керек» деген 
аталар өсиеті негізінде әр ұрпақ 
өзінің шаңырағын ата-салты 
бойынша жоғары көтеруге және 
өзі абыройлы, парасатты болуға 
тырысатын. Өзінің де ұрпағын 
өсіріп, өркенін сол шаңырақта 
жаюды мұрат тұтатын. Міне, 
осылайша ата-анасы өмір сүрген 
қарашаңырақ – ұрпақ арманының, 
мақсат-мүддесінің бір шоқтығы 
биік табынар мекені еді.

Естеріңізде болса, «Анамның 
тұтынған сандығы», «Әкемнің тері 
сіңген тақия» деген сөздер бала 
күннен санамызда жатталып қалған. 
Туған үйдің берекесі қаланған 
әр кірпіші бізге ыстық болатын. 
Бұрынғы өткен ата-бабаларымыз 
қара шаңырақ түгілі ондағы кей 
заттарды бұзуға жол бермеген. 
Үлкендер үйді бұзғанша басқа 
жер сатып алып, жаңа үй салғанды 
қалайтын. Себебі сол берекелі үйді 
салуға үлкен-кіші бәрі жұмылғаны 
санадан шықпайтын. 

Иә, мүмкін ол сөздің де жаны 
бар да шығар. Менің ауылда 
тұратын көрші әжейім өзінің 

үйін бұздырмады. Көненің көзі 
әжеміздің сондағы айтқаны 
«Шырағым, бұл үйді салғанда 
еңкейген кемпірлер мен аяғы ауыр 
әйелдер де жәрдем берген. Ол 
кезде қазіргідей дайын кірпіш жоқ. 
Лай мен сабанды араластырып, 
қолдан кірпіш құятынбыз. Бала 
болсақ та сабан тасыдық, лай 
әкелдік. Таңның атысы, күннің 
батысы еңбектендік. Қаншама 
күш, қанша еңбек сіңді, тер төгілді. 
Соны біле тұра шаңырағымды 
ортамызға түсіремін дейсіңдер. 
Оны көргенше, тірідей көмілгенім 
артық болар. Құс екеш құс та 
өз ұясын бұзбайды ғой» деген 
болатын. Сол қариядан  «әже, 
тағы нені бұзуға болмайды?» 
дегенімде ол кісі мүдірместен  
«екінші, бауды бұзуға болмайды. 
Қазақта «Бір тал кессең, он тал 
ек», «Атадан мал қалғанша, тал 
қалсын» деген мағыналы сөз 
бар. Тереңіне үңілсең, атаң еккен 
бауды меңзейді. Қартайған, 
жеміс салуды тоқтатқан ағашты 
кесуге рұқсат бар. Бірақ уақыт 
оздырмай жаңасын отырғызу 
керек.  Ағаштың жаны болмаса да 
жүрегі бар, көзі болмаса да көңілі 
бар. Үшінші кезекте, тандырды 
бұзбайды. Сол тандырда менің 
анамның, әкемнің қолының ізі 
бар. Тандыр осы шаңырақ тұрмақ, 
бір көшені тамақтандырған де
сем артық айтпаймын. Анамыз 
тандырға нан жабатын, шоғына 
тамақ, сүт пісіретін. Тандырға 
піскен нанның иісі-ақ тойдырып 
қоятын. Тандырға піскен нанда 
береке бар. Дүкеннен алған нанды 
өздерің де, балаларың да суы 
қашты деп ертеңіне жемейсіңдер. 
Ал тандырдың наны апталап тұрса 
да ескірмейді, көгермейді, күші де 
кетпейді. Тандыр нанының құнары 
мол, қуаты басым» деген болатын.  

Қазір қара шаңырақты сатпақ 
түгілі бүкіл әулеттің айбары 

мен айбыны, өсиеті мен қасиеті, 
мәуелі бәйтеректің алтын қазығы 
болған қарияларды да ойланбастан 
түтін түтеткен үйінен, немере-
шөбересінен бездіріп, қарттар 
үйіне өткізе салатын болдық. 

– Меккені іздеп нетесің,
Меккеге қашан жетесің?
Әзір Мекке алдыңда,
Пейіліңмен сыйласаң,
Атаң менен анаңды! – деп ата-

анаңа көрсеткен сый құрметің 
Құдай жолын қуып, Меккеге 
барумен пара-пар деген ой 
қорытқан бұрынғылар. 

«Дария кеуде, тау мүсін» 
абыздарымыз жылуы маңайынан 
аспайтын, мейірімге шөліркеп, 
рухы аласарып, бір шөкім болған 
кейпінде құр сүлдері жүрген 
болар. Ол кісілермен сөйлессең, 
кезінде үлкен лауазымды қызмет 
істеген, зиялы, көкірек көзі ояу, 
білімді адамдар да бар екенін 
көресің. Сонда деймін ау шатыры 
көк тіреген, зәулім ғимараттан 
сол аяулы әкесі мен түн ұйқысын 
төрт бөлген анасына бір бөлме 
жетпегені ме? Әлде көңілдің, не 
пейілдің сараңдығы ма? Қазіргі 
перзенттеріміз неге қатыгез, 
суық болып барады? Әлде олар 
өздерін мәңгілік жас қалпында 
қаламыз деп ойлай ма екен? Сол 
мейірімсіз жандар балаларының 

өз аталары мен әжелерінің мейі
ріміне шөлдеп, тамырсыз шы
бықтай нәрсіз өсетінін білмей 
ме? Біле-білсе қайрат пен өмірлік 
күш-қуат немерелеріне атасы 
мен әжесінің аялы алақаны мен 
ыстық ықыласынан да берілетінін 
ғалымдар дәлелдеп отыр.

Мәселен, Германияда үйінде 
қариясы жоқ отбасылар балаларын 
тәрбиелеу үшін ата-әже жалдап, 
сол кісілердің мейірім-шапағаты 
үшін қыруар қаржы төлейді екен. 
Германияның дамыған мемлекет 
екенін айтып жату артық. Сол 
мемлекетте «аренда әже», «аренда 
ата» деген ресми ашылған қызмет 
түрі бар. Ұзақ жылғы ғалымдардың 
зерттеу қорытындысы бойынша 
сол қызметке жүгінгендердің 
балалары өте тәрбиелі, мейірімді, 
жылы жүректі, қайырымды болып 
ер жетеді екен. Ал ол қызметті 
керек етпегендердің балалары 
ашушаң, мейрімсіз, қатыгез болып 
қалыптасатын көрінеді. 

Көрдіңіз бе, ата-бабамыз 
ықылым заманда салған сара 
жол мен салт-дәстүрімізді  шетел 
ғалымдары мойындап, соған 
ден қойып жатыр. Ал біз ала
қанымыздағы алтындарымыздың 
жылуынан айырылып, ұрпақ жапа 
шегіп, мейірімсіз болып барады.  

Шығыс пен батыс гуманис
терінің бәрі де «Дүниенің ең 
асылы, бағалысы – адам, ал оның 
бақыты– бала» деп білген. «Адам 
бақыты – бала» деген ғұлама 
ойшылдардың пікірін біздің қазақ 
былай тұжырымдайды: «Адам 
бақыты – бала, егер ол саналы 
болса». Сондықтан қазақ Құдайдан 
бала    сұрағанда

«О, Құдай бала бер,
Бала берсең сана бер!
Санасыз болса,
Қайта өзің ала бер» дегенінен 

сан ғасыр бойы өз ұрпағын сегіз 
қырлы, бір сырлы, өнегелі, өнерлі, 
адамгершілік ар-ожданы жоғары, 
намысқой азамат тәрбиелеп кел

гені – тарихи шындық. Ендеше, 
осы сарында бала тәрбиелеу ісін 
бүгінгі заман өзгерісіне үйлестіре 
отырып, жалғастыру – біздің 
борышымыз.

Қазіргі жастарға «Ей, пер
зентім, ата-анаңды ешқашан рен
жітуші болма. Олардың көңіл-
күйіне қаяу салып, қапалаңдырма. 
Сені жан-тәнімен жақсы көріп, 
тәрбиелеп жүрген ата-анаңның 
көңілін қалдыратын қандай да бір іс 
жасасаң, сен ешқашан жақсылыққа 
лайықты жан емессің,  өйткені кім
де-кім ата-ананың жақсылығын 
білмесе,басқа біреудің жақсы
лығын да бағаламайды. Егер 
сен өз перзентім құрмет қыл-                                                                           
сын десең, сен де ата-анаңды құр
метте, сен ата-анаңа не істесең, 
саған перзентің де соны жасайды. 
Перзент жеміске, ата-ана жеміс 
ағашына ұқсайды. Жеміс ағашын 
жақсы күтсең, жемісі де дәмді, 
жақсы болады. Сол сияқты ата-
анаға деген ізгі тілегі қабыл 
болғаны. Шариғатта да отбасы 
жоғары бағаланып, оның бала 
тәрбиесіне ерекше мән берген. 

Онда «Балалар – ата-ана
лар қолына берілген аяулы 
аманат» делінген. Бұл ғажайып 
құдайшылық анықтаманы жадыда 
ұстау былай тұрсын, әр үйдің 
маңдайшысына жазып қоюға 

тұрарлық. Баланың өздігінен 
өмір сүруге мүлде қабілетсіз 
нәресте кезінен бастап бақытты 
балалық шағы, жеке шаңырақ 
көтергенге дейінгі жастық жолын 
бақыт жағалауын бетке алып, 
өмір – айдында жүзіп бара жатқан 
қайыққа теңесек, оның қос ескегін 
әке мен шеше дер едік. 

«Балаң жақсы болса, жердің 
үсті жақсы, балаң жаман болса, 
жердің асты жақсы» дейді қазақ. 
Отбасындағы ата-ана мен бала 
арасындағы кикілжің көбінесе 
бала кәмелеттік жасқа толғаннан 
бастап орын ала бастайды. Бала 
бойындағы физикалық, психоло
гиялық өзгеріс оның мінез-құл
қының өзгеруіне әкеліп соғады. 
Сондықтан да ата-ана өсіріп 
отырған баласының тәрбиесіне 
жете көңіл бөлгені жөн.

Ата-ананың үміт-арманы ба
ласымен бірге жасайды. Сол 
себепті олардың бар тілеуі балаға 
бағышталған. Оның амандығын, 
үрімбұтақты, бай бақытты, атақ-
абыройлы болуын тілейді, өздері 
әл-қуаты кетіп, ауру-сырқаулы 
болып қартайғанда сол баланың 
қайырын көріп, мерейіміз өссе 
екен деп армандайды. Ақырғы, ең 
қастерлі тілектері: «Бала-шағаның 
алдында дүние салып, солардан 
топырақ бұйырса» деп тілейді.

Осындай ата-ананы сыйлау, 
сәби шағында өзіңді олар қалай 
бағып-қақса, қартайғанда оларды 
да солай алақанға салып аялап 
күту – адал перзенттің парызы.  Ал 
парызды орындау перзент үшін 
Алладан аманат. Ал аманатқа 
қиянат жасау – кешірілмес күнә. 
Сондықтан қара шаңырақты 
киесінен, ата-анамызды немере-
шөбересінен айырмай, алтын 
жүректі қарттарымызды қадір
лейік. Себебі қарты бар үйде 
қазына барын бір сәт естен 
шығармайық, ағайын!

Гауһар ҚОЖАХМЕТОВА 

Республикалық басылымдағы ақпаратқа сүйенсек, елордаға 
басқа өңірлерден келушілердің санына шектеу қою бастамасын 
Премьер-министрдің орынбасары Тамара Дүйсенова қолдаған 
көрінеді. Премьер-министр орынбасарының айтуынша, 
Астанадағы инфрақұрылым көп адамға лайықталмаған, мектеп аз, 
медицина мекемелері көп кісіні қабылдауға қауқарсыз. Оның алға 
тартқан уәжі – осы.

– Елордада мектеп, медицина, жалпы әлеуметтік инфрақұрылым 
дайын емес. Егер әлеуметтік инфрақұрылым дайын болса, 
қажетті мүмкіндік болса, адам санын көбейтуге болады. Астана 
қаласындағы инфрақұрылымды есепке ала отырып, мұны дұрыс 
шешім деп есептеймін, – деп пікір білдірген Үкімет басшысының 
орынбасары.

Бұл мәселе Астананың қоғамдық кеңесінде де талқыланыпты. 
Анығырақ айтсақ, 2035 жылға дейінгі кезеңге арналған бас жос
пары жобасын талқылау кезінде халық саны мәселесі көтеріліп, 
аймақтардан елордаға көшіп келіп жатқандардың қатары шамадан 
тыс ұлғайып бара жатқаны айтылған.

Бұл мәселенің не үшін көтерілгенін, Үкімет басшысының 
орынбасары айтқан сөздің астарында не барын түсінбедік. Өзі 
елорда болса, оның халқы да сәйкесінше өсіп отыруы керек емес 
пе?! 1997 жылы  енді елдің бас қаласы болғанда мұнда 300 мыңға 
жетер-жетпес тұрғын болған екен. Қазір астаналықтардың саны 
1,2 миллионнан асты. Менің ойымша бұл тек тұрғылықты мекен 
жайы бойынша тіркелгендердің саны ғана. Онда ауылдарынан 
жұмыс таппай сол жерде еңбек ететін қаншама отандасымыз 

бар, жан-жақтан жиналған студенттер бар, одан қалды көршілес 
мемлекеттерден келгендер бар, бәрін қосқанда 2 млн-ның ол жақ, 
бұл жағында адам бар. Бәлкім, Дүйсенованың сөзінің астарында 
осы сырттан, яғни басқа мемлекеттерден  келетіндерді шектеу 
керек деген ой жатыр ма?.. Бұл жағын тағы білмедік.

Елді елең еткізген мәселеге байланысты Астана қаласының 
әкімі Жеңіс Қасымбек те ойын ортаға салыпты.

– Біз – унитарлы мемлекетпіз. Қазақстанның халқы басқа 
өңірлерден көшіп келсе, онда ешқандай шектеу болмайды. Иә, 
адам саны өсіп барады. Сол азаматтарды қабылдау үшін Астанада 
сапалы инженерлік және әлеуметтік инфрақұрылымды дайындау 
керек. Халық келіп жатыр, мектеп пен әлеуметтік нысандар 
жетіспейді. Жылу мен су мәселесі толығымен шешілген жоқ. 
Сондықтан дайындалуымыз керек, – депті бас қаланың әкімі.

Астана қаласының 2019-2023 жылдарға арналған жинақы 
құрылысы жөніндегі кешенді жоспары бойынша, халық саны жыл 
сайын орташа есеппен 2,5 пайызға ұлғаяды деп жоспарланған. 
Осыған сәйкес, 2030 жылы елорда тұрғындарының саны 2 мил
лионға жетпек. 

Кешенді жоспар бойынша ешқандай мәселе туындамауы керек 
еді ғой. Жыл сайын ұлғайып, үлкейіп, көркейіп келе жатқан қала 
әлі талай миллиондарды қабылдауы тиіс. Жұрттың астанасында 
20 млн адам тұрады. Ал бізде миллионнан асып еді мәселе шыға 
бастады. Әлде елорданы дамытуға жауаптылар инфрақұрылымды 
сылтауратып, мәселеден құтылғысы келе ме? Әйтеуір, Астанаға 
көшіп бару арман болып жүрмесін...

Әзиз ЖҰМАДІЛДӘҰЛЫ

АСТАНАҒА КӨШУ АРМАН 
БОЛЫП ЖҮРМЕСІН...

Қоғамда көзілдірікке тәуелділер көбейді. 
Бірі алысты шырамытамын десе, екіншісі 
жақынды аңдамаймын деп, дәрігерге жү
гінген. Ауру түрі көбейгендіктен болар, 
қойылатын диагноз да сан алуан, миф те жоқ 
емес. Тіпті соңғы уақытта көзілдірік тағу 
көзді «жалқау» етеді деген пікір бар. Осы 
орайда болжамға алданып, уақыт өткізген 
азаматтарды көріп жүрміз. Сондықтан 
«Көзілдірік кимеу қауіпті ме?», деген сауалға 
жауап іздеп көрелік.

Бір тұжырым анық. Ол – дәрігер адамның 
көру қабілеті нашар болғандықтан көзілдірік 
киюке кеңес береді. Дегенмен кейбіреу көп 
себепті сылтау етіп, мүлде көзілдірік кигісі 
келмей, барынша қашқақтайды. Осы әрекеті 
арқылы көзге зиян келтіріп, көру қабілеті 
нашарлай түсетінін аңғара бермейді.

«Көзілдірікті және контактілі линзаны 
миопияның, гиперметропияның немесе 
астигматизмнің дәрежесі бойынша киюге 
шектеулер жоқ. Егер минус 0,5 көру қабілеті 
бар адам ыңғайсыздықты сезінсе, онда ол 
көзілдірік немесе линзаларды таңдау үшін 
офтальмологпен байланыса алады. Сонымен 
қатар түзеткіш оптикадан бас тарту, тіпті 
көз соншалықты нашар көрмесе де, әртүрлі 
қашықтықта көруді шоғырландыруға жауап 
беретін цилиарлы бұлшықеттің шамадан тыс 
кернеуіне байланысты көру қабілетінің одан 
да үлкен бұзылуына әкелуі мүмкін», – дейді 
офтальмолог-дәрігер А.Мансұрова.

Көз жұмыс істеуі үшін арнайы көзіл
дірікті көп тақпау керек деген теория – 
миф. Көзілдірікті үнемі киюдің салдарынан 
көру нашарлайтынын дәлелдейтін бірде-

бір расталған зерттеу жоқ. Көзілдірік пен 
линзалар көзі нашар көретін адамның 100 
пайызына дұрыс көретіндей жағдай жасайды.

Тіпті бүгінде ересектермен қатар бала
лар да шалалық жасап, көзілдіріктен қа
шады. Дәрігерлердің алаңын арттырып, 
дабыл қағуына себеп болған да осы жай. 
Өйткені көзілдірік киюге тиіс бала оны 
тақпаса, бинокулярлы көру қабілетінің қа
лыптасуында ақау пайда болады екен. 
Қарапайым тілмен айтқанда ми екі жанармен 
көрген суретті бір бейнеге біріктіре алмайды. 

Әрине, таңдау еркі мен талғам бар 
кезеңде мәселе де тез шешілері анық. Көбі 
көзілдіріктің баламасын линзадан табуға 
көшкен. Қолайлы әрі көзде ақау барын 
жасырудың бірден-бір тиімді жолы. Дегенмен 
мұның қаншалықты тиімді нәтиже беретініне 
күмән келтіретіндер жетерлік. Тіпті линзаны 
шеше алмай, ота көмегіне жүгінгендерді де 
білеміз. 

«Көзілдірік те, линзалар да оптикалық 
аномалияларды түзетудің тиімді және 
қауіпсіз әдістері. Мәселе ненің жақсы немесе 
нашар екенінде емес, нақты адам үшін 
қай түрі қолайлы екенін түсініп алу керек. 
Кейбір адамдар көзілдірік киюді ыңғайсыз 
деп санайды, ал басқалары линзаларды 
киюді қиын дейді. Барлығы жеке өзіңізге 
байланысты», – дейді офтальмолог.

Жалпы көруді түзетудің қай әдісі сізге 
сәйкес келетінін түсіну үшін офтальмологпен 
байланысу маңызды. Жүйелі диагностикадан 
өтіп, өмір салтын талдау да – нәтижеге бастар 
қадам. Көздің нашарлап бара жатқанын 
күнделікті өмірде дәрігердің көмегінсіз-ақ 
аңғару қиын емес. Әсіресе компьютерде 
жұмыс істегенде аталған олқылықты 
байқау қиынға соқпайды. Мысалы, монитор 
пайдаланған кезде экрандағы әріптер 
бұлыңғыр болуы ықтимал. Смартфондағы 
бейнені көру үшін еріксіз жақындауыңыз 
мүмкін. Осының бәрі көздегі ақауды 
білдіреді.

Е.ЯКУДАЕВ

Балаң жақсы болса ... 
Басы 1-бетте

Басы 1-бетте

Көзілдірік көмек пе, 
кедергі ме?


